ՀԻՄՆԱՎՈՐՈՒՄ
<<Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու և Հայաստանի Հանրապետության տարածքային կառավարման նախարարության ջրային տնտեսության պետական կոմիտեին գումար հատկացնելու  մասին>> ՀՀ կառավարության որոշման նախագծի ընդունման վերաբերյալ
Անհրաժեշտությունը՝ ՀՀ կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության ջրամբարաշինության ծրագրերի շարունակական իրականացմամբ: Որոշման նախագծի ընդունումը բխում է նաև ՀՀ կառավարության 2014թ. գործունեության միջոցառումների ծրագրի 74 կետից:
Ընթացիկ իրավիճակը և խնդիրները՝
Կլիմայի գլոբալ տաքացումը, տեղումների քանակի նվազումը և վերջին տարիների եղանակային անբարենպաստ պայմանները փաստում են, որ Հայաստանի Հանրապետությունում ջրային ռեսուրսների արդյունավետ կառավարումը կապված է դրանց կուտակման և ամբարման հետ՝ հատկապես ջրամբարների կառուցման և շահագործման միջոցով: Այդ առումով նախատեսվում է իրականացնել 6 ջրամբարների (4-ը ՀՀ Արմավիրի մարզի  և Քասախ ու Գեղարդալճի ջրամբարներ) հետագա կառուցման համար ուսումնասիրություն և տեխնիկատնտեսական հիմնավորումներ: 6 ջրամբարների տեխնիկատնտեսական ցուցանիշների ուսումնասիրություն կատարելու համար առաջարկվում է  վերոնշյալ գումարը ՀՀ ջրտնտպետկոմիտեին հատկացնել ՀՀ 2014թ. պետական բյուջեով նախատեսված  ՀՀ կառավարության պահուստային ֆոնդից (Առաջարկվող ջրամբարների կառուցման նախնական ուսումնասիրությունների առաջադրանքների վերաբերյալ հիմնավորումը կցվում է):

Տվյալ բնագավառում իրականացվող քաղաքականությունը՝ ջրային ռեսուրսների արդյունավետ կառավարում ՝ ջրամբարաշինական ծրագրերի միջոցով:
Կարգավորման նպատակը և բնույթը՝ որոշման նախագծի կարգավորման նպատակն է՝ կայուն և հուսալի ջրամատակարարմանն  ուղղված գործողությունների իրականացումը:

Նախագծի մշակման գործընթացում ներգրավված ինստիտուտները՝ ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը՝ ջրամբարաշինական ծրագրերի ուսումնասիրության միջոցով դրանց հետագա կառուցման  նախադրյալների ստեղծում և հիմնավորում:
ՀՀ ՏԿՆ ջրային տտեսության պետական կոմիտեի նախագահ

Անդրանիկ Անդրեասյան
